የአ/ምንጭ ከተማ ንግድ ገ/ል/ጽ/ቤት
የ10 ዓመት መሪ የልማት ዕቅድ ሰነድ (2013 - 2022)
ሐምሌ/2012 ዓ.ም
                                                አ/ምንጭ

ክፍል አንድ
አጠቃላይ ሁኔታ
1.1 መግቢያ

አገራችን ባለፉት አስርት ዓመታት ተከታታይነት ያለውን ባለሁለት አሀዝ የኢኮኖሚ እድገት  ያስመዘገበች ሲሆን በከተማችንም በተመሳሳይ ሁኔታ የመጀመሪያ ዙር ዕድገትና ትራንስፎርሜሽን ዕቅድ ተነድፎ መላዉን የከተማችን ህዝብን በማነቃነቅ በቁርጠኝነት በመተግበር ተጨባጭ የኢኮኖሚ ዕድገት ተመዝግቧል፡፡ 
በመሆኑም በሁለተኛዉ ዙር የዕድገትና ትራንስፎርሜሽን ዕቅድ የተጣሉ ግቦች በአብዛኛው ማሳካት ተችሏል፡፡ ከዕቅድ አንፃር ግቦችን ማሳካት የተቻለ ቢሆንም ካለው ፍላጎት አንጻር ሲታይ በቀጣይ ዕቅድ ፍላጎትና አቅምን ያገናዘበ ግብ መጣል እንደሚገባ ታይቷል፡፡ ይህንን አንድ የዕቅድ ምዕራፍ አጠቃለን የሚቀጥለውን ዕቅድ ስናዘጋጅ ከዕቅድ አፈጻጸም በተጨማሪ የሀገሪቱን የመካከለኛ ጊዜ ራዕይ መነሻ በማድረግ ይሆናል፡፡ እንዲሁም የኢንዱስትሪና ከተማ ዘርፍ ፖሊሲዎችና ስትራቴጂዎች እንደመነሻ በመውሰድ ለዞኑ ብሎም ለከተማዉ ምጣኔ ሀብት እና ትራንስፎርሜሽን ከሚያበረክተው አስተዋጽኦ አንጻር ብቁ ዕቅድ በሴክተሩ ማዘጋጀት አስፈላጊነቱ ታምኗል፡፡

ስለሆነም የሶስተኛዉ ዙር የአስር/10/ ዓመት የእድገት እና የትራንስፎርሜሽን ዕቅድ እነዚህን የዕቅዱ መነሻዎችና ነባራዊ ሁኔታ ትንተና መሰረት ተደርጎ ተዘጋጅቷል፡፡ በዝግጅት ሂደቱም የሀገራዊ፣ የክልሉ እና የዞኑን የቀጣይ የዕድገት አቅጣጫን ተከትሎ አገራችን በ2022 ዓ.ም የመካከለኛና የመጀመሪያው ደረጃ ገቢ ያላት አገር መድረስ ነው፡፡

1.2 የአጠቃላይ ገጽታ 

አርባምንጭ ከተማ የጋሞ ዞን ማዕከልና፤ በሰሜን፤ በደቡብና በምዕራብ አ/ምንጭ ዙሪያ ወረዳ ' በምሥራቅ አባያ ሐይቅ፤ነጭሳር ፓርክን ጨምሮ የእግዜር ድልድይ እና ጫሞ ሐይቅ የምትዋሰን ቆላማ የአየር ጸባይ ያላትና የሙቀት መጠን 21.8 0 c ሲሆን አጠቃላይ የህዝብ መጠን በ2007 ዓ.ም በተደረገው የህዝብና ቤት ቆጠራ ከማዕከላዊ ስታቲስቲክስ በተገኘ መረጃ መሠረት 74,879 ሆኗል፡፡
ከመሠረተ ልማት አንፃር መንገድን በተመለከተ የጠጠር መንገድ …… ኪ/ሜትር፣ አስፋልት መንገድ …. ኪ/ሜትር፣ የኮብል መንገድ ….. ኪ/ሜትር ሲሆን የመብራት አገልግሎት በ6 ሜጋ ዋት ኃይል አቅርቦት አገልግሎት እየሰጠ ይገኛል፡፡ ስልክና ፖስታ ወረዳዎች የፖስታ አገልግሎት እና አካባቢው የዲጂታል ቴሌፎንና አብዛኛው አካባቢ የሞባይል ስልክ ተጠቃሚ ሆኗል፡፡

በአርባ ምንጭ ከተማ  ያሉ የገንዘብ ተቋማትን በተመለከተ 1 የመንግሥትና 13 የግል ባንኮች ከፍተኛ አገልግሎት እየሰጡ ይገኛሉ፡፡ በጤናም ዘርፍ ሆስፒታሎች፣ ጤና ጣቢያዎች፣ ክሊኒኮች፣ ፋርማሲዎች፣ ጤና ኬላዎች ለህዝብ ከፍተኛ አገልግሎት እየሰጡ ናቸው፡፡

አካባቢዉ ሰፊ የተፈጥሮ ሀብት፣ ተስማሚ የአየር ንብረት፣ ሥራ ወዳድና ቀና ህዝብ ያለው በመሆኑ በከተማዋ ኢንቬስት ለማድረግ የተመቻቸ ሁኔታ አለ፡፡ አለማቀፍ የአውሮኘላን ማረፊያ በበከተማዋ መገኘቱ ለአጠቃላይ እንቅስቃሴ ጥሩ አጋጣሚ መሆኑን ያመላክታል፡፡ ከአጎራባች ወረዳዎች ጋር የሚያገናኝ መንገድና ትራንስፖርት አገልግሎት ያለ በመሆኑ የተሻለ የንግድ ልውውጥ አለ፡፡ ከአዲስ አበባና ከክልሉ ማዕከል የሚያገናኝ አስፋልት መንገድ የተዘረጋ ሲሆን  በልማት ሥራ ላይ ለማዋል በቂ የሰው ኃይል /ጉልበት/ ይገኛል፡፡ የብርቅዬ አራዊትና አዕዋፋት መጠለያ የሆነው የነጭ ሣር ብሔራዊ ፓርክ፣ የዓባያና ጫሞ ሐይቆች የተፈጥሮ ደን፣ ሌሎች የተፈጥሮአዊና ባህላዊ የቱሪስት መስህቦች መኖር ከተማዋን ለንግድና የቱሪዝም ማዕከል አድርጓታል፡፡

1.3 የሴክተሩ አጠቃላይ ገጽታ

የንግድና ገበያ ልማት ሴክተር ባለፉት አራት ዙር የስትራቴጂክ ዕቅድ ትግበራ ዓመታት በክልሉ ፈጣንና ቀጣይነት ያለውን ልማት ለማረጋገጥ፣ ድህነትን ለመቀነስ፣ የሕዝቡን ኑሮ ለማሻሻል፣ በተለይም በከተሞች አካባቢ ስር ሰዶ የቆየውን ሥራ አጥነት ለማስወገድ ራዕይ ሰንቆ፣ ተልዕኮውን በግልጽ አስቀምጦ ሲንቀሳቀስ ቆይቷል፡፡ ከልማት እቅድና ራዕይ ጋር  የሚጣጣሙ የንግድ ስራ ፕሮግራሞች ነድፎ አገልግሎቱን በማስፋፋት  ለኢኮኖሚው የበኩሉን አስተዋጽኦ በማበርከት ላይ ይገኛል፡፡

የንግድና ገበያ ልማት ሴክተር የተለያዩ የአደረጃጀትና የአወቃቀር ሂደቶችን ያለፈ ተቋም ነው፡፡ በተሻሻለው የደቡብ ብሔር ብሔረሰቦችና ሕዝቦች ክልል መንግስት የአስፈፃሚ አካላትን ስልጣንና ተግባር እንደገና ለመወሰን በወጣው አዋጅ ቁጥር 133/2003 ዓ/ም መሠረት ተጠሪነታቸው ለጽ/ቤት የሆኑ የንግድ ምዝገባና ፈቃድ፤እንስፐክሽንና ሬጉሌሽን ፤ገበያ ልማት ፣ ግብርናና ግብይት እና ሸማቾች ጥበቃ ዋና የስራ ሂደቶችና ደጋፊ የሥራ ሂደቶችን  በአደረጃጀት ያቀፈ ነው፡፡ አደረጃጀቱ ከላይ የተጠቀሱት ዋና የስራ ሂደቶች ሁሉ እስከ ከፍለ ከተማ የሚወርዱ ሲሆን ገበያ ልማትና ግብርናና ግብይት  የስራ ሂደት በከተማ ደረጃ ብቻ የተዋቀረ ነዉ፡፡

ባለፉት አምስት ዓመታት በሴክተሩ ሥር ክፍለ ከተሞች  የስትራተጅክ እቅድ በማዘጋጀት የሴክተሩን ልማት ለማፋጠን የሚያግዙ አመታዊ የስራ እቅድ በማዘጋጀት ሲንቀሰቀቀሱ ቆይተዋል፡፡ 

በሴክተሩ ያለው ሲቪል ሰርቪስ የመንግስት ፖሊሲዎችና ስትራቴጂዎች በጥልቀት አውቆና አምኖ የሴክተሩን የልማት ዕቅዶች ተፈጻሚ ለማድረግ እንዲችል የሲቪል ሰርቪስ ማሻሻያ ሥራዎች በግንባር ቀደምትነት ተግባራዊ ሲደረጉ ከመቆየታቸውም በላይ የተገልጋዩን ፍላጎት መሠረት ያደረገ ቀልጣፋና ፈጣን አገልግሎት ለመስጠት የሚያስችል መሠረታዊ የአሠራር ስርዓት ለውጥ /BPR/ ጥናት ተካሂዶ፣ አፈፃፀሙ በሙከራ ትግበራ ተገምግሞ ወደ ሙሉ ትግበራ ለመሸጋገር ተችሏል፡፡   

በሴክተሩ የሚሰጡ አገልግሎቶችን ለማሳለጥና ፈፃሚ አካል የሚመራባቸውን የተለያዩ የህግ ማዕቀፎች አዋጆች፣ ደንቦች፣ የአፈፃፀም መመሪያዎች እና የትግበራ ማኑዋሎች ተዘጋጅተው በየደረጃው በሚመለከታቸው አካላት እንዲፀድቁ ተደርጓል፡፡ በህግ ማዕቀፎቹ ዙሪያ ፈፃሚዎችና ተገልጋዮች ግንዛቤ እንዲጨብጡ ተደርጓል፡፡ 

ያልተማከለ አስተዳደርን ከማጠናከር አንፃር አገልግሎቶች በአብዛኛው ክፍለ ከተማ እንዲወርዱ ተደርጎ ለተገልጋዩ ተደራሽ እንዲሁኑ ማድረግ ተችሏል፡፡ የሴክተሩ ፈፃሚዎች የመፈፀም አቅም ከማጎልበት አንፃር የተወሰኑ ፈጻሚዎች የአጭር  ጊዜ ስልጠና በክልሉ ንግድና ገበያ ልማት ቢሮ ድጋፍ ሀገር ውስጥ እንዲያገኙ ተደርጓል፡፡ የተለያዩ የማቴሪያልና የሎጂስቲክ አቅርቦቶች ድጋፎችም አቅም በፈቀደ መጠን እንዲሟሉ ተደርጓል፡፡ 

በዘርፉ የሚካሄዱ ስራዎች በፕሮግራም ደረጃ ተዘጋጅተው ተግባራዊ መደረግ ከጀመሩበት  ካለፉት አምስት ዓመታት ወዲህ በአምስቱ እድገት ተኮር ፕሮግራሞች በተለያዩ የሥራ መስኮች በርካታ ተግባራት የተከናወኑ ሲሆን ለአብነትም የንግዱን ማዘመን ፣ የዋጋ ንረትን ማረጋጋት ፣ ፍታሐዊ የፍጆታ ምርት ስርጭትን ማረጋገጥ እና የህገ-ወጥ የንግድ እንቅስቃሴን በማክሰም በርካታ ተግባራትን ማከናወን ተችሏል ፡፡

1.4 የሴክተሩ ዓላማ፣ ተልዕኮ፣ ራዕይና እሴቶች
1.4.1. ዓላማ 
በከተማዉ የንግድ ስርዓቱን በማዘመን  መልካም አስተዳደር በማስፈን ዜጎችን ከድህነት ማላቀቅ ነው፡፡ 
1.4.2 የሴክተሩ   ተልዕኮ 
ለዜጎች ህጋዊ ንግድን በማስፋፋት፣ የኢንዱስትሪው ዘርፍ ብቁና ተወዳዳሪ እንዲሆን በማድረግ ልማትና መልካም አስተዳደርን ማረጋገጥ ነው፡፡

1.4.3  የሴክተሩ ራዕይ 

በ2022 ዓ/ም ከተማችን ለኑሮና ለኢንቨስትመንት ምቹ ሆና፣ ሰፊ የስራ ዕድል የሚፈጥሩ ተቋማት ተስፋፍተውና ህጋዊ ንግድ ሰፍኖ ማየት፡፡ 
 1.4.4 የሴክተሩ መሠረታዊ ዕሴቶች 

· ሥራዎቻችን የጋራ አመለካከትን ከመፍጠር ይጀምራሉ!
· በዕቅድ እንመራለን፣

· ፍትሃዊ አሳታፊና ዲሞክራሲያዊ አመራር መለያችን ነው፣
· በማያቋርጥ ለውጥና መሻሻል እናምናለን!
· ጊዜ እና የሰው ኃይል ካሉን ሀብቶች ሁሉ ቁልፍ ሀብቶቻችን ናቸው፣ 
· ሙስናን እንፀየፋለን፣

· መረጃን ለልማት እናውላለን፣

· ውጤት ያሸልማል፣

· ተገልጋዮቻችን የሕልውናችን መሠረት ናቸው!
· ቅሬታ አቅራቢዎች መካሪዎቻችን ናቸው !            
ክፍል ሁለት
2. የዕቅዱ መነሻና ነባራዊ ሁኔታ ትንተና
2.1 መነሻ ሁኔታዎች

2.1.1 የሁለተኛዉ ዙር/የ10 ዓመት/ የእድገትና ትራንስፎርሜሽን እቅድ እንደ መነሻ

ከሁለተኛዉ ዙር/በአስር አመቱ/ የእድገትና ትራንስፎርሜሽን ዕቅድ አፈጻጸም የተወሰዱ መነሻዎች በአገር አቀፍ ደረጃ የተዘጋጁ ፖሊሲዎች፣ ስትራቴጂዎች፣ የትኩረት አቅጣጫዎች፣ የሪፎርም ፕሮግራሞች፣ የለውጥ ማስፈጸሚያ መሣሪያዎች፣ የተፈጠሩ አደረጃጀቶች፣ የልማት ሠራዊት ግንባታ ሥራዎች፣  የተመዘገቡ ውጤቶች፣ በአፈጻጸም ሂደት ያጋጠሙ ክፍተቶችና የተገኙ ተሞክሮዎች ናቸው፡፡ ከዚህም ሌላ በመጀመሪያው የዕድገትና ትራንስፎርሜሽን ዕቅድ ወቅት የተጀመሩና በግምባታ ላይ ያሉ ኢኮኖሚያዊና ማህበራዊ የልማት ፕሮጀክቶች በሶስተኛዉ ዙር ዕቅድ ውስጥ ተካተው መጠናቀቅ ስላለባቸው እንደ ዕቅድ መነሻ ተወስደዋል፡፡
2.1.2 የኢንዱስትሪና ከተማ ልማት ፖሊሲና ስትራቴጂ እንደ መነሻ 

በዚህም መነሻነት በከተማችን ፈጣን የኢኮኖሚ እድገትና ትራንስፎርሜሽን ለማምጣት፣ በየደረጃው የሕዝቡን ተሳታፊነትና ተጠቃሚነት ለማረጋገጥ እና የዴሞክራሲ ሥርዓትን ለመገንባት በተገቢው የተዘረዘሩ በክልል ደረጃ የተዘጋጁ ፖሊሲና ስትራቴጂዎች በአግባቡ በመተግበር ላይ ይገኛሉ፡፡ እነዚህ ፖሊሲና ስትራቴጂዎች ከአንድ የእድገትና ትራንስፎርሜሽን እቅድ ዘመን ተሸጋሪ ከመሆናቸው በላይ እስከ አሁን ባለው አፈፃፀም መልካም ውጤቶችን ያስገኙ እና ለህዳሴ ጉዞአችን መሰረት እየጣሉ የመጡ ስለሆነ ሴክተሩ በሚያዘጋጀው የሁለተኛው የእድገትና ትራንስፎርሜሽን እቅድ እንደ መነሻ ተወስዷል፡፡
በሀገራችን በመገንባት ላይ ያለው ፖለቲካል ኢኮኖሚ ብዙሃኑን ተጠቃሚ የሚያደርግ የልማታዊና ዲሞክራሲያዊ  አቅጣጫን የተከተለ የነፃ ገበያ የኢኮኖሚ ሥርዓት እንደመሆኑ መጠን የኢንዲስትሪ ልማት ስትራቴጂው ሞተር የግል ባለሃብት በመሆኑ ባለሃብቱ ሚናውን በሚገባ እንዲወጣ አቅጣጫዎች ተቀምጠዋል፡፡ እንዲሁም ¾Ÿ}T MTƒ }Óv` G<KÑw ¾MTƒ Y^­‹” Á"}} ¾›=”Æeƒ]' ¾”ÓÉ' የኢንቨስትመንትና ¾SW[} MTƒ ›ÑMÓKAƒ ÁÖnKK ከመሆኑ ጋር ተያይዞ p”Ïƒ“ ƒee`” ¾T>ÖÃp ’¨<:: በመሆኑም G<K<U ¾MTƒ Y^­‹ U” ¯Ã’ƒ ¯LT“ Ów Ã²¨< Ÿ¾Y^ ²`ó†¨< u}ÚT] ¨Å Ò^ ¨<Ö?ƒ“ ¨Å ›”É ¾MTƒ ¯LT እ”Èƒ እ”ÅT>ÁS\ ¾T>ÁSL¡ƒ ›ÖnLÃ ›p×Ý ¾Á² ’¨:: 
2.2 ነባራዊ ሁኔታ ትንተና

2.2.1. የማስፈጸም አቅም /የልማት ሠራዊት ግንባታ ሥራዎች አፈጻጸም 

ሀ/ የሰው ኃይል ስምሪት
1.  የአመራሩ ሁኔታ
በሴክተሩ ያለውን ሁሉንም አመራር አቅም በተለያዩ ጊዜያት የተለያዩ የአቅም ግንባታና የክህሎት ክፍተት መሙያ ሥልጠናዎች በመስጠት በልማታዊ አሰተሳሳብ ለመቃኘት ከፌደራል መንግስት ጀምሮ እስከ ታችኛዉ መዋቅር ድረስ ያላሰለሰ ጥረትና ድጋፍ ተደርጓል ፡፡ 

ይህንን ድጋፍ ተከትሎ ብዙ ለዉጦችና መሻሻሎች የመጡ ቢሆንም የመጡት ለዉጦች ፋይዳ ሲገመገም በተጨባጭ የሚፈለገዉ ደረጃ ላይ ደርሷል የሚያስብል አይደለም ፡፡ አመራሩ በጽንሰ ሀሳብ /በመርህ ደረጃ ለእድገትና ለልማት ጸር ሆነዉ ልማታችንን እየተፈታተኑ ያሉ ተግባራትንና አመለካከቶችን በመለየት በኩል ችግሮች የሌለበት ቢሆንም እነዚህን ችግሮች በተለይም /ከኪራይ ሰብሳቢነት፣ወገንተኝነት፣ጠባብነት፣ትምክህተኝነት፣ ግለኝነት ወዘተ /በጸዳ መልኩ በጽናትና በእምነት /Commitiment/ ስልት ቀይሶ ከመታገል አንጻር ከአድርባይነት ስሜት ገና ሙሉ ለሙሉ ነፃ ያልወጣ በመሆኑ በየጊዜዉ ይህንን ችግር ለመፍታትና ለመቅረፍ በሚያስችል ደረጃ በሴክተሩ ተከታታይነት ያለው የአመለካከትና የክህሎት ክፍተት መሙያ ድጋፍ ቢደረግም የታሰበውን ያህል ለውጥ አልመጣም፡፡ 

በአጠቃላይ አመራሩ በህዝብ ንቅናቄ ታጅቦና የልማት አቅሞችን አሟጦ በመጠቀም አገራችንን ከድህነት በማውጣት መካከለኛ ገቢ ካላቸዉ ሀገሮች ተርታ ለማሰለፍ በሚደረገዉ አገራዊ ርብርብ የበኩሉን ሚና እንዲጫወትና የተጀመረው የህዝብ የልማት ተነሳሽነት ንቅናቄ ተጠናክሮ እንዲቀጥል ማድረግ  የአመራሩ ዋና ጉዳይ በመሆኑ በአንክሮ ሊሠመርበት ይገባል፡፡

2.  የግንባር ቀደሞች ሁኔታ
የታቀዱ ተግባራትን /የተጣሉ ግቦችን በአግባቡ ለመተግበር ይቻል ዘንድ ከየዘርፉ የተለዩ ግንባር ቀደሞችን ለይቶ በመመልመል የመሪነቱን ሚና እንዲጫወቱ ማድረግ አንዱ የልማት ስትራቴጂያችን አካል ነው፡፡ በዚሁ መሰረትም ከተለያዩ አካላት  ከፈጻሚ፣ ከነጋዴ፣ከአንቀሳቃሽ፣ከባለ ሀብት፣ከህብረተሰብ ... ወዘተ ግንባር ቀደሞች ተለይተዉ በግንባር ቀደም አደረጃጀቶች  ተደራጅተው እርስ በእርስ እየተደጋገፉና እየተገማገሙ ልማቱን የሚያፋጥኑበት ሁኔታዎች የተመቻቹ በመሆኑ አበረታች ዉጤት ተመዝግቧል ፡፡ ይሁን እንጂ የግንባር ቀደሞቹ አፈጻጸምና የቅንጅት ሁኔታ በጥልቀት ሲታይ መሬት ያልረገጠ በመሆኑ በቀጣይ አጽንኦት ሰጥቶ መሥራትን ይፈልጋል ፡፡
3. የፈጻሚ ወይም የባለሙያ ሁኔታ
በመንግስት መዋቅር ያሉ ፈፃሚዎች በሴክተሩ ስለተጣሉት ግቦችና ተግባራት፣ የመንግስት ፖሊሲዎችና ስትራቴጂዎች፣ በሚገባ ተረድተውና ተገንዝበው ህብረተሰቡን በቅንነትና በታማኝነት የሚያገለግሉ፣ ከመጥፎ ስነ ምግባርና ኪራይ ሰብሳቢነት የጸዱ፣ በሥራ አፈጻጸማቸዉና በስነ ምግባራቸዉ የተሻሉ የለውጥ ሠራዊት ሆነው እንዲወጡ ለማድረግ ሰፊ ሥራዎች ተሰርተዋል፡፡ አርአያ የሚሆኑ ግንባር ቀደም ፈጻሚዎች ቁጥር ከጊዜ ወደ ጊዜ እየጨመረ ከመምጣቱም በላይ በተለያዩ ምክንያቶች የተነሳ በአፈጻጸም ላይ ክፍተት /መጓተት የሚታይባቸዉን ፈጻሚዎች በለውጥ ሠራዊት  አደረጃጃት በመደገፍና በማብቃት በኩል በፈጻሚዉ መካካል ያለዉ መደጋገፍና እርስ በርስ መረዳዳት የሚበረታታ ነው፡፡ 

ይህ የተፈጠረው ንቅናቄና ስኬት እንደተጠበቀ ሆኖ በተቃራኒዉ በዋናነት ከልማት ኃይሎች ጋር በቀጥታ ግንኙነት ባላቸው፣ የእቅዱ አስፈጻሚ በሆኑትና ሁሉ አቀፍ ድጋፍ በሚሰጡ ባለሙያዎች በኩል ውስንነቶችና ክፍተቶች ታይተዋል፡፡ በከፍተኛ ባለሙያ አካባቢም ቢሆን በቂ ክትትልና ድጋፍ አድርጎ ግብረ መልስ በመስጠትና ክፍተት ያለበት አካባቢዎችን በመለየት አጠናክሮ ከመምራት አንፃር ውስንነቶች አልጠፋም ፡፡ በተጨማሪም ተቋማትን /ተገልጋይን በእኩል ደረጃ አለመደገፍ፣ ተግባራትን በህግና በህግ አግባብ ብቻ አለመፈጸም ፣ ከኪራይ ሰብሳቢነት አመለካከከት አለመውጣት ፣ ኪራይ ሰባሳቢነትን በጽናት  አለማታገል በከፍተኛም ሆነ በመካከለኛ ባለሙያዎች አካባቢ ያልተሻገርናቸዉ ችግሮች ናቸው፡፡ ከዚህ አንፃር በቀጣይ ልማታዊ አስተሳሰብ የበላይነት በሚይዝበት አኳኋን የባለሙያ አመለካከት የመቀየርና የለውጥ ሠራዊት አዝማች አድርጎ በማሰማራት ትርጉም ሰጥቶ መስራት ይገባል፡፡
4. የህዝብ ክንፍ ሁኔታ 

የህዝብ ክንፉ ዋነኛው የልማት አቅም በመሆኑ ለልማት ግቦቻችን ስኬት የሚኖረው ፋይዳ ተኪ የለውም፡፡ ይህንን ኃይል ልማታዊ በሆነ መንገድ ቃኝቶና ግንዛቤ ፈጥሮ የለውጥ ሰራዊት ሆኖ ከጠባቂነትና ከኪራይ ሰብሳቢነት በፀዳ መልኩ የሀገሪቱን እድገት እንዲያፋጥን በግል፣ በቡድንና በማህበር እቅድ አዘጋጅቶና በህዝብ ተሳትፎ አደረጃጀቶች  ተደራጅቶ የልማት ስራዎቻችንን ተግባራዊ ለማድረግ ሰፊ ሥራ ተሰርቷል፡፡ 
ይሁን አንጂ ይህንን ኃይልና አደረጃጀት አነቃንቆ ወደ ውጤት በመቀየርና መፈጸም ባለበት አግባብ ተግባራዊ በማድረግ በኩል ውስንነቶች ተስተዉለዋል ፡፡ ከዚህ አንፃር በቀጣይ የህዝብ ክንፉን አጠናክሮ ሠፊ ንቅናቄ በመፍጠርና ልማቱን በማፋጠን ረገድ ሠፊ ሥራ ይጠብቀናል፡፡

ለ/ የአሰራር ሥርዓት ሁኔታ

አሰራር ለአንድ ዕቅድ ስኬት ወይም የተፈለገውን ውጤት ለማረጋገጥ ቁልፍ ሚና የሚጫወት መሆኑ አከራካሪ አይደለም፡፡ አደረጃጀቶችን የተሟላ ስምሪት በመስጠት የዕቅድ ውጤታማነትን ለማረጋገጥ የአሰራር ስርአት መዘርጋትና በዚሁ አግባብ መፈጸሙን ክትትልና ድጋፍ ማድረግ ያስፈልጋል፡፡ ከዚህ አንጻር የተለያዩ የህግ ማእቀፍ ዝግጅት ማለትም ደንቦች፣አዋጆችና መመሪያዎች፣የፖሊሲ ማዕቀፍ /ፖሊሲዎች፣ስትራቴጂዎች፣ ፕሮግራሞች፣ፕሮጀክቶችና የሪፎርም ማስፈጸሚያ ማኑዋሎች እንዲሁም የድጋፍና ክትትል ስርዓቶች ተዘጋጅተውና ጸድቀው ወደ ስራ እንዲገቡ ተደርጓል፡፡ በዚህም በሴክተሩ አፈጻጸም ላይ የበኩሉን አስተዋጽኦ አበርክቷል፡፡

ይሁን እንጂ አሰራሮችን በወቅቱ አጠናቆ ወደ ተግባር ከማስገባትና ውጤታማነቱን ከመከታተል አንጻር የሚስተዋሉ ውስንነቶች በቀጣይ የእድገትና ትራንስፎርሜሽን ዕቅድ  ሊስተካከል ይገባል፡፡ በተጨማሪም የዜጎችን አገልግሎት የማግኘት መብት ለማረጋገጥ ጉልህ ሚና የሚጫወተው  የዜጎች ቻርተር ሰነድ ዝግጅት ተጠናቆ ወደ ተግባር የተገባ ቢሆንም የሚሰጡ አገልግሎቶች ምን ያህል ውጤታማ እንደሆኑና የተገልጋዮች እርካታ ዳሰሳ ጥናት በየወቅቱ ተደጋግሞ አለመደረጉ በቀጣይ የዕቅድ ዘመን መስተካከል ያለበት ተግባር እንደሆነ ይታመናል፡፡

ሐ/ የአደረጃጀት ሁኔታ

ከአደረጃጀት አንፃር  የተቋማትና የለውጥ ሠራዊት አደረጃጀት መፍጠር ለተልዕኮ ስምሪትና ለአገልግሎት አሰጣጥ የሚኖረው ፋይዳ ከፍተኛ ነው፡፡ በዚህ መሰረት በሴክተሩ የተቋማትና የለውጥ ሰራዊት አደረጃጀቶች ተፈጥረው ተግባራዊ ተደርገዋል፡፡ ከዚህ አንጻር በሴክተሩ የተለያዩ የስራ ሂደቶች መሰረታዊ ስራ ሂደት ጥናት የተካሄደ ከመሆኑም በላይ የሰው ኃይል ለማሟላት ጥረት ተደርጓል፡፡ 

በሌላ በኩል ሦስቱን የልማት አቅሞች ማለትም የግንባር ቀደሞች፣ የመንግስት እና የህዝብ የልማት ተሳትፎ አደረጃጀቶችን ለመፍጠርና የአሠራር ሥርዓት በመዘርጋት ለማነቃነቅ ተሞክሯል፡፡ ከዚህ አንጻር የህዝብ አደረጃጀትን በተመለከተ በንግድ ዘርፍ ማህበራት አደረጃጀቶች አማካይነት በረካታ ስራዎች የተሰሩ ሲሆን በመንግስት ክንፍ አደረጃጀትም የ1ለ5 እና የለውጥ ቡድን አደረጃጀት ተፈጥሮ በኪራይ ሰብሳቢነት አመለካከትና ተግባር ላይ ትግል ማድረግ የተጀመረ በመሆኑ በግቦች አፈጻጸም ላይ የተሸለ ውጤት ማስመዝገብ ተችሏል፡፡

ይሁን እንጂ አደረጃጀቱ የተፈጠረ ቢሆንም በተዘረጋው የአሰራር ሥርዓት መሠረት ከመፈፀም አንፃር በየደረጃው ሰፊ ክፍተት እንዳለበት በኮማንድ ፖስት ክትትልና ድጋፍ የተስተዋለ በመሆኑ በሶስተኛዉ የእድገትና ትራንስፎርሜሽን ዕቅድ ዘመን ልዩ ትኩረት የሚሰጠው ይሆናል፡፡
2.3 የሁለተኛዉ ዙር አምስት ዓመት የዕድገትና ትራንስፎርሜሽን ዕቅድ አፈጻጸም
2.3.1 የንግድ ማስፋፊያ ሥራዎች አፈጻጸም
በዕቅድ ዘመኑ የተጀመረውን ዕድገት ለማስቀጠል የክልሉ መንግሥት ከነደፋቸውና ከተገበራቸው ኢኮኖሚያዊና ማኀበራዊ ጠቀሜታ ያላቸው ዘርፎች መካከል አንዱ የንግድ ልማት ነው፡፡በዋናነት በሀገር አቀፍ ከተጀመረው የንግድ ሪፎርም መነሻ በክልሉ ያለውን የንግድ ሥርዓት ከነበረበት ኋላ ቀር አሰራር ለማላቀቅ፤ ዘርፉ ለክልሉ ብሎም ለሀገር የሚያበረክተውን አስተዋፅኦ ለማሳደግ፣ የንግዱን ኅብረሰተሰብ የንግድና  የአሰራር አቅም በማጎልበት ልማታዊ እንዲሆን ለማስቻልና ኅብተረሰቡን ተጠቃሚ ለማድረግ ታሳቢ ተደርጎ ግብ ተጥሎ ወደ ሥራ ተገብቷል፡፡
የንግድ ስርዓቱን ለውድድር ተጋላጭ ለማድረግ፣ ግልጸኝነትንና ተጠያቂነትን በማስፈን ጤናማ የንግድ ሥርዓት እንዲፈጠር ዘመናዊ የመረጃ ስርኣት ለመዘርጋት ጥረት ተደርጓል፡፡ በዚህም መሠረት 4 ክ/ከተሞችን የብሮድባንድ ተጠቃሚዎች እንዲሆኑ ማድረግ በመቻሉ የ6199 ነጋዴዎች መረጃ በመረጃ ቋት ውስጥ እንዲያዝ ተደርጓል፡፡ ይህ ሥራ በመጀመሩ በዘርፉ የሚታየውን ህገ-ወጥነት ለመግታትና የኪራይ ሰብሳቢነትን በር ለመዝጋት መሠረት ተጥሏል፡፡ ይሁን እንጂ አፈፃጸሙ እንደ ሚያሳየው በተሟላ መልኩ ተግባራዊ የማድረግ ስራ አልተጠናቀቀም፡፡ ለዚህም በዋናነት በጉድለት የተገመገመው በጊዜ አለመገጠሙ እና ለስራዉ የተቀጠሩ ባለሙያዎች ተረጋግቶ አለመቆየት ከፍተት ለአፈጻጸሙ ስኬት እንደክፍተት ታይቷል፡፡ ስለሆነም የንግድ ሥርዓቱን ለማዘመን የተጀመረው ሥራ የተለየ ትኩረት የሚሻነው፡፡
በሌላም በኩል በተረጋጋ ገበያ የሸማቹን ህብረተሰብ ተጠቃሚነት ለማረጋገጥ የሚረዱ ለ133 የሸማቾች ህ/ስራ ማህበራት ስልጠና ለመስጠት ታቅዶ ለ66 ስልጠና ተሰጥቷል፤ ለ3358 የግለሰብ ነጋዴዎች ስልጠና ለመስጠት ታቅዶ 7545 ስልጠና ተሰጥቷል፣ ለሸማቹ ህብረተሰብ ለ16923  ስልጠና ለመስጠት ታቅዶ ለ13728 የተለያዩ የግንዛቤ ማስጨበጫ ስልጠናዎች ተሰጥቷል፡፡
ከዚህም በተጨማሪ በዕቅድ ዘመኑ 1 የንግድና ዘ/ማ/ም/ቤት ለማቋቋም ታቅዶ ተፈፅሟል፣ ከባለድርሻ አካላት ጋር 20 ዙር የምክክር መድረክ ለማድረግ ታቅዶ 11 ጊዜ ተከናዉኗል፡፡ በዕቅድ ዘመኑ 9248 የንግድና ዘርፍ ማኀበራት አባላትን ለመመዝገብ ታቅዶ 1162 ተከናዉኗል ከዕቅዱ አንፃር የአፈፃጸሙ ማነስ ምክንያት በንግዱ ማህበረሰብ የሚታዩ የተዛቡ አመለካከቶችን በመቅረፍ የተሟላ ቁርጠኝነት በመያዝ ወደ ሥራ ቢገባ የተሻለ አፈፃጸም ሊመዘገብ ይችል እንደነበር ተገምግሟል፡፡
የንግዱ እንቅስቃሴ ህጋዊነትን የተላበሰ እንዲሆን ከሚከናወኑት ተግባራት መካከል ሌላው የንግድ ኢንስፔክሽን እና ሬጉላቶሪ ተግባራት ሲሆኑ በዕቅድ ዘመኑ በከተማዉ ያሉትን ንግድ ድርጅቶች 21366 የውጭ ኢንስፔክሽን ለማካሄድ ታቅዶ 40647 ባሉት ድርጅቶች ላይ በመከናወኑ በርካቶች ወደ ህጋዊነት እንዲመጡ ማድረግ የተቻለ ሲሆን በውስጥ ኢንስፔክሽን በኩል ደግሞ ከንግድ  ምዝገባና ፈቃድ መረጃ አገልግሎት ጋር በተያያዘ የተለያዩ አገልግሎቶች በተሰጠባቸው 25554 ፋይሎች ላይ ምርመራ ለማድረግ ታቅዶ በ27000 ላይ ምርመራ ተደርጎ በተገኙ ህገወጥ አሰራሮች ላይ ህጋዊና አስተዳደራዊ የማስተካከያ እርምጃ ተወስዷል፡፡ በሥነ-ልክ መሣሪያዎች ምርመራ ረገድም በየዓመቱ 2870 የሥነልክ መሣሪያዎች ላይ ምርመራ ለማድረግና ስቲከር ለመለጠፍ ታቅዶ በዕቅድ ዘመኑ 1778 ላይ ምርመራ ማድረግ ተችሏል፡፡ ከንግድ ኢንስፔክሽንና ከሬጉላቶሪ ሥራዎች ጋር ተያይዞ አፈፃጸሙ አበረታች እንደ ሆነ ለማየት ተችሏል፡፡ በተለይም የንግድ ኢንስፔክሽንና ሬጉሌሽን ዋና የሥራ ሂደት አደረጃጀት እስከ ክፍለ ከተማ ድረስ በመዘርጋቱና መዋቅሩ በሰው ኃይልና በማቴሪያል በከፊልም ቢሆን በመደራጀቱ በተጨማሪም የአመራሩና የፈፃሚው አቅም በተደጋጋሚ ሥልጠና በመገንባቱ፣ በንግዱ ማህበረሰብም ዘንድ የአመለካከት ለውጥ እየመጣ በመሆኑ የተሻለ አፈፃጸም ለመታየት ተችሏል፡፡
በንግድ ሥራ ላይ ያለውም ሆነ ወደ ንግድ ሥራ ለመግባት የሚፈልግ ነጋዴ በንግድ ሕጉና መሟላት ባለባቸው መስፈርቶች ላይ በቂ ግንዛቤ እንዲኖረውና የሚጠበቅበትን መብትና ግዴታ በውል ተገንዝቦ ወደ ንግድ ሥራው እንዲገባ፣ በዕውቀት ላይ ተመሥርቶ የንግድ ሥራውን እንዲመራ የምክርና የመረጃ አገልግሎት ማግኘት የሚገባው በመሆኑና ለሸማቹ ማህበረሰብ የገበያ ዋጋ መረጃ እና የህግ ምክር አገልግሎት ተደራሽ ማድረግ የሚገባበ መሆኑ በዚህ ረገድ በተደረገው እንቅስቃሴ የንግድ ሥራና የገበያ ሁኔታን በተመለከተ ለ13728 ስልጠናና 2131 የምክር አገልግሎት ለንግዱና ለሸማቹ ተሰጥቷል፡፡
በሚቀጥለው የዕቅድ ዘመን የሕገወጥ /ኮንትሮባንድ ንግድ ዝውውር ለመከላከል ለሕገወጥ ግብይት የተጋለጡ ምርቶችንና ወቅቶችን በመለየት ህጋዊው የግብይት ሰንሰለት እንዲጠናከር በመከላከሉ ትግል ህዝብን ያሳተፈ ሥራ መስራት ይጠይቃል፡፡
በዕቅድ ዘመኑ ከተጣሉ ግቦች ዉስጥ አንዱ የሆነዉ ለ3990 ነጋዴዎችን የግለሰብ ንግድ ምዝገባ ለማድረግ ታቅዶ 6199 ተፈፅሟል፣ 4592 አዲስ የግለሰብ ንግድ ስራ ፈቃድ ለመስጠት ታቅዶ 6967 ተሰጥቷል፣  16938 የነባር የነጋዴ የንግድ ስራ ፈቃድ ዕድሳት ለማድረግ ታቅዶ 24024 ተከናዉኗል፡፡ የነጋዴዎች ካፒታል ምዝገባን በተመለከተ 146,700,629 ብር ለመመዝገብ ታቅዶ 364,770,493 ብር ተመዝግቧል፡፡

በዕቅድ ዘመኑ የተቀመጡትን ግቦች ከማሳካት አኳያ የንግዱ ዘርፍ በአመለካከት፣ በክህሎት፣ በግብዓት፣ በአደረጃጀት፣ በአሠራር የሚገለጹ ማነቆዎች ይታዩበታል፡፡ በዋናነትም በንግዱ ማህበረሰብ ዘንድ አንድም በግንዛቤ እጥረት በሌላም ረገድ በህገወጥ መንገድ ምርቶችን በማከማቸትና በመደበቅ ለመክበር በሚደረግ እንቅስቃሴ የምርቶችና አገልግሎቶች ዋጋ እየጨመረ መምጣት፣ ዘመናዊ የገበያ ማዕከላት ያለመኖር፤ የግብይት ስርአቱን ለማልማትና ለማሻሻል የባለድርሻ አካላት ተሳትፎ አናሳ መሆን፤ ስለነጻ ገበያ መርህ የተዛባ ግንዛቤ መኖሩ፣ ዘመናዊና ቀልጣፋ የገበያ ትስስርና ቅንጅት ሥርዓት ብቃት ማነስ፣ በዘመናዊ ቴክኖሎጂ የታገዘ የመረጃ ስርዓት ያለመዘርጋት፣ የንግድና ዘርፍ ማህበራት አደረጃጀት ተልዕኮ ለማሳካት በሚያስችል ደረጃ ጠንካራ ያለመሆን፣ ሸማቹ ማህበረሰብ በመደራጀት ጥቅሙን ለማስጠበቅ የሚያደርገው ተሳትፎ  አናሳ መሆን፣ የንግድ ዘርፉ አደረጃጀት በዘርፉ የሚታየውን የማስፈጸም አቅምንና የቅንጅታዊ አሰራር ችግሮችን በሚቀርፍ መልኩ አለመደራጀት፣ የተጠናከረና ቀጣይነት ያለው የክትትልና የሬጉላቶሪ አሰራር ሥርዓት ውስንነት፣ በአጠቃላይ የንግድ ሪፎርሙ ሥራ በሚፈለገው ፍጥነት ያለመተግበር፣ በንግድ ዘርፉ የሚታየውን የኪራይ ሰብሳቢነት አመለካከት እና ተግባር ላይ የሚደረገው ትግል ወደ ሚፈለገው ደረጃ ያለመድረስ በክፍተትነት የታዩ በመሆኑ በቀጣይ የዕቅድ ዘመን ሶስቱን የልማት አቅሞች በማነቃነቅና የንግድ ሥራዓቱን በኢንፎርሜሽን ኮሙኒኬሽን ቴክኖሎጂ በማስደገፍ፣ የክትትልና ሬጉላቶሪ ሥርዓቱን በማጠናከርና ጉድለቶችን በማረም እንዲሁም በዘርፉ የሚታየውን የማስፈጸም አቅምና የቅንጅት ችግሮች በመቅረፍ ውጤታማ አገልግሎት ለመስጠትና ዘርፉ ለከተማዉ ብሎም ለሀገሪቱ ፈጣንና ቀጣይነት ያለው የኢኮኖሚ ዕድገት ድርሻው እንዲልቅ የሚያስችል በጥናት የተደገፈ አደረጃጀት በመፍጠር ከዘርፉ የሚጠበቀውን ውጤት ማረጋገጥ ይጠብቀናል፡፡

የተጠናቀቀዉ የሁለተኛዉ ዙር የ5 ዓመት እቅድ አፈጻጸም ሲታይ ከተወሰኑ ተግባራት በስተቀር በከፍተኛ ሁኔታ ከእቅድ በላይ የተከናወነ ሲሆን ይህ ሊሆን የቻለዉ በእቅዱ ላይ ሠፊ የህዝብ ንቅናቄ መድረክ ተፈጥሮ ለሚመለከታቸዉ አካላት / አመራር፣ ፈጻሚ፣ አንቀሳቃሾችና ለባለድርሻ አካላት በቂ ግንዛቤ ተይዞ ወደ ሥራ መገባቱና ሥራዎች በተደራጀ የህዝብ ንቅናቄ በመመራታቸዉ እና ቀጣይነት ያለዉ የክትትልና ድጋፍ ስልቶች ተዘርግተዉ ተግባራዊ በመደረጋቸዉ በመሆኑ ይህ አሰራር በሚቀጥለዉ የዕቅድ ዘመንም በዚሁ አግባብ ተግባራዊ የሚደረግ ይሆናል፡፡ ይሁን እንጂ ዘርፉ ከተጣለበት ተልዕኮ እንዲሁም ከስራው ስፋትና ጫና አንጻር አሁን ከከተማ አንስቶ እስከታችኛው እርከን ድረስ ባለው መዋቅራዊ አደረጃጀት በቀጣይ በዕድገትና ትራንስፎርሜሽን ዘመኑ የተጣሉ ግቦች ለማሳካት ተግዳሮት መሆኑ አይቀርም፡፡ ስለሆነም አደረጃጀቱን ፈትሾ ማስተካከል የአመራር ጥያቄ ይሆናል፡፡ 
በአጠቃላይም በንግድ ሥርዓቱ ውስጥ እዚህም እዚያም የሚታዩትና በክፍተትነት የተመዘገቡ ችግሮችን የማስፈጸም አቅምን በማጠናከርና የንግድ ልማት ሰራዊትን ወደ ሚፈለገው ቁመና በማምጣት የንግድ ሪፎርሙንም በብቃትና በቁርጠኝነት በማስተግበር በቀጣዩ የዕቅድ ዘመን ከዘርፉ የሚጠበቀው ድርሻ እንዲያድግ ይደረጋል፡፡
ክፍል ሦስት

3.1  የሶስተኛዉ ዙር የአስር ዓመት (2013-2022) መሪ የልማት ዕቅድ 
የትኩረት አቅጣጫዎች፣ ዓላማ፣ ዋና ዋና ግቦች እና የማስፈጸሚያ ስትራቴጂዎች፣

3.1. የማስፈጸም አቅም/የልማት ሠራዊት/ ግንባታ
  ሀ/ የትኩረት አቅጣጫ 

መልካም ልማታዊ አስተዳደር በአስተማማኝ ደረጃ የማረጋገጥ አቅጣጫ መከተል

የሴክተሩን መልካም ልማታዊ አስተዳደር የማስፈን ተልዕኮ ለመፈጸም የኪራይ ሰብሳቢነት መሰረታዊ ምንጮችን  ለይቶ በማድረቅ ልማታዊነትንና ዲሞክራሲያዊነትን  ማረጋገጥ ነው፡፡  ለተልዕኮ ቆርጦ የተነሳ የፖለቲካ እና የመንግስት አመራር የተደራጀ  ግንባር ቀደም ፈጻሚ ማዘጋጀት የለውጥ ስራችን ማዕከል፣ የሕዝብን ተሳትፎና ተጠቃሚነት የማረጋገጥ ፣ አሰራርና አደረጃጀት በመዘርጋት እና የተልዕኮ ግልጽነት በመፍጠር በከተሞች የልማትና መልካም አስተዳደር ሥራዎች ቀልጣፋ ፣ ውጤታማ ፣ ግልጽና ተደራሽ እንዲሆኑ ይደረጋል፡፡ በመሆኑም የመልካም አስተዳደር ስራዎቻችን ላይ የሚታዩ የአመለካከት ፣ የክህሎትና የግብዓት ማነቆዎችን መለየትና በየደረጃውና በወቅቱ  በመፍታት የልማትና መልካም አስተዳደር ሥራዎች ውጤታማነት ለማረጋገጥ የልማት ሠራዊት መፍጠር /የማስፈጸም አቅም/ የመገንባት አቅጣጫ መከተል፡፡
የሴክተሩን የአገልግሎት አሰጣጥ ማሳለጥ

በየደረጃው ባለው የሴክተሩ መዋቅር በአገልግሎት አሰጣጡ እስካሁን የተገኙ ዉጤቶችንና ምርጥ ተሞክሮዎችን በመቀመር ፣ በማስፋት እና የመንግስትን ፖሊሲና እስትራቴጂዎች በብቃት መፈጸም የሚችል ፣ የህዝብ አገልጋይነቱንና የህግ የበላይነትን የሚያምን ፈጻሚ በማፍራት አገልግሎት አሰጣጡ ፈጣን ቀልጣፋና ውጤታማ እንዲሆን ይደረጋል፡፡
የሕዝብ ተሳትፎና ተጠቃሚነት ማረጋገጥ

ባለድርሻ አካላትና መላው ህዝብ ተደራሽ በሆኑ አደረጃጀቶች እና በተቀናጀ አሰራር በልማትና ስራዎች ላይ በየደረጃው በማሳተፍ ህዝቡን ከልማቱ እኩል እና ፍትሃዊ ተጠቃሚነቱን እንዲያረጋግጥ የተጀመረው የህዝብ የልማት ተሳትፎ ንቅናቄ ተጠናክሮ ይቀጥላል፡፡
በኢንፎርሜሽን ኮሙኒኬሽን ቴክኖሎጂ የተደገፈ አሰራርን ማስፈን

በኢንፎርሜሽን ኮሙኒኬሽን ቴክኖሎጂ የተደገፈ አሰራር  ለሴክተሩ ካለው አጠቃላይ ጠቀሜታ ባሻገር ለሀገሪቱ ማህበራዊ ኢኮኖሚያዊና ፖለቲካዊ ፋይዳ የሚኖረው ድርሻ በቀላሉ የሚታይ አይደለም ፡፡  ስለዚህ መረጃዎቻችንን ከአንድ ማዕከል የአገልግሎት መስጫ ጣቢያ እስከ ከተማ ጽ/ቤት ድረስ ትስስር ያለውና ፍሰቱን በጠበቀ መልክ እንዲካሄድ በዘመናዊ ቴክኖሎጂ የታገዘ አሰራር ማስፈን ትኩረት ተሰቶት ይሰራል፡፡ለ/ ዓላማ
የሴክተሩን ተልዕኮ ለማሳካት በተዋረድ ባሉ መዋቅሮች በጥናት ላይ ተመስርቶ በተዘጋጁ የህግ ማዕቀፎች፣ ማንዋሎች፣ አዳዲስ አሰራሮች ላይ ለአስፈጻሚና ለፈጻሚ አካላት፣ ለከተማው ነዋሪ፣ ለንግዱ ህብረተሰብ፣ ለባለሀብቱ፣ ለአንቀሳቃሾችና ለባለድርሻ አካላት የግንዛቤና የአመለካከት እንዲሁም የክህሎት ክፍተት፣ የግብአት፣የአሰራርና የአደረጃጀት ማነቆዎችን በጠንካራ ድጋፍና ክትትል በመፍታት  የልማት ሠራዊት በመገንባት የዕቅድ ዘመኑን ግቦች  ማሳካት፣
ሐ/ ዋና ዋና ግቦች 

የእድገትና ትራንስፎርሜሽን እቅዱን ለማሳካት  በየደረጃው ያለውን የሰው ኃይል  በለውጥና በልማት ቡድኖችና የልማት ተሳትፎ  አደረጃጀት በማጠናከር የተቀናጀ የአሠራር ሥርዓት በመዘርጋት እና የተልኮ ግልጸኝነት በመፍጠር ለዕቅድ አፈጻጸም ውጤታማነት መሻሻል የበኩሉን ተልዕኮ በአግባቡ እንዲወጣ ለማድረግ የልማት ሰራዊት ግንባታ ልዩ ትኩረት የሚሰጠው ይሆናል ፡፡ ከሰው ሀይል ስምሪት አንጻር በሴክተሩ በተለያዩ ዘርፎች ለፈጻሚና አስፈጻሚዎች ፣ ለባለድርሻና የሚመለከታቸው አካላት እንዲሁም ለህብረተሰቡ ከዕቅድ ግልጸኝነት ባሻገር የግንዛቤ ማስጨበጫና የክህሎት ክፍተት ማሟያ የአቅም ግንባታ ስልጠና እንዲያገኙ ይደረጋል፡፡ በዚሁ መሰረት በአጠቃላይ በሴክተሩ በሚገኙ መዋቅሮች ለ96,064 በንግድ ለከተማው ነዋሪ፣ ለንግዱና ለሸማቹ ህብረተሰብ፣ ለባለሀብቱ፣ ለአንቀሳቃሾችና ለባለድርሻ አካላት የተለያዩ የግንዛቤ እና የክህሎት ማሟያ ክፍተትና የአቅም ግንባታ ስልጠናዎች ይሰጣሉ፡፡
ከአደረጃጀት አንጻር የልማት አቅሞችን የተዋረድና የጎንዮሽ አደረጃጀትን የማጠናከር፣ የመፍጠርና የተቀናጀ ስምሪት ላይ ትኩረት የሚሰጥ ይሆናል፡፡ በተጨማሪም ተቋማዊ አቅሞችን ለማጠናከር በሁለተኛዉ የእድገትና ትራንስፎርሜሽን ዕቅድ ዘመን የተጀመሩ የስራ ሂደት ጥናትና አደረጃጀቶችን በማጠናከርና  የሰው ኃይል በማሟላት ወደ ተግባር እንዲገቡ ይደረጋል፡፡ በአጠቃላይ የለውጥ ስራው በህዝብ ንቅናቄ ታጅቦና የልማት አቅሞችን (የድርጅት፣የህዝብና የመንግስት) አሟጦ በመጠቀም አገራችንን ከድህነት በማውጣት የመጀመሪያ ደረጃ መካከለኛ ገቢ ካላቸዉ ሀገሮች ተርታ ለማሰለፍ በሚደረገዉ አገራዊ ርብርብ በከተማችንም ሴክተሩ የበኩሉን ሚና እንዲጫወትና የተጀመረው የህዝብ ልማት ቀጣይነት እንዲረጋገጥ ይደረጋል፡፡
ከአሠራር አንጻር፡- አደረጃጀትን አጠናክሮ የእቅድ ዉጤታማነት ለማረጋገጥ የሚያስችል ነባርና አዲስ የአሠራር ህግ ማእቀፎችን ከክልል ሲወርዱ ስራ ላይ እንዲውሉ ትኩረት ተሰጥቶ ይፈጻማል፡፡ 
ከድጋፍና ክትትል አንጻርም  የሴክተሩን ግቦች ለማሳካት  በአንድ በኩል  የሪፖርትና መረጃ ልውውጥ፣ የሱፐርቪዥንና የግምገማ ግብረመልስ ስርዓት ተዘርግቶ በእነዚህ መስተጋብር የተገኙ ልምዶችንና ምርጥ ተሞክሮዎችን በመለየትና ቀምሮ በማስፋት እና በሌላ በኩል ደግሞ የአፈጻጸም ጉድለቶች ተለይተዉ እንዲፈቱ  በማድረግ የማስፋት ስትራቴጂ እውን ለማድረግ ጥረት ይደረጋል፡፡ በዚህም ለእቅድ አመራር ዑደት ዉጤታማነት ምቹ ሁኔታ በሚፈጥር አግባብ ተፈጻሚ ይሆናል፡፡ 
መ/ የአቅም ግንባታ ማስፈጸሚያ ስትራቴጂዎች  

· ስራዎቻችንን በልማት ሠራዊት አግባብና በህዝብ ንቅናቄ መፈጸም 
የሁሉም ስራችን ቁልፍ ማጠንጠኛው የልማት ሰራዊት በመገንባት ተግባራትን በሰራዊት መንፈስ መፈጸም በመሆኑ የሦስቱንም የልማት አቅሞች አደረጃጀቶች በማጠናከርና ለዚህም አስፈላጊውን ክትትልና ድጋፍ በማድረግ መፈጸም አስፈላጊ ነው፡፡ ከዚህ አንጻር በዘርፉ የተደራጀ የልማት ሰራዊት ለመገንባት ቁልፍ መሳሪያ የሆነው የሴክተሩን የለውጥ ሠራዊት አደረጃጀት ማለትም  ኮማንድ ፖስት፣ የለውጥ ቡድንና የ1ለ5 አደረጃጀቶች እንዲሁም የከተማ የህዝብ የልማት ተሳትፎ አደረጃጀቶችን  በማጠናከር የኪራይ ሰብሳቢነት አመለካከትን በልማታዊ ፖለቲካል ኢኮኖሚ  በመተካት  ከላይ እስከ ታች በተዘረጋው  የአደረጃጀትና የአሰራር ስርዓት መሰረት በብቃት የሚፈጸም ይሆናል፡፡ የልማትና የመልካም አስተዳደር ዕቅዶቻችን ህዝባዊ መሠረት ይኖራቸው ዘንድ በሴክተሩ የተጀመረው ንቅናቄ ግልፅ የንቅናቄ ፓኬጅ በማዘጋጀት ሰፊና ጥልቀት ያለው  የለውጥ ስራ ይሰራል፡፡  

· ቅንጅታዊ አሰራርን ማጠናከር 

ከሴክተራችን ጋር ለተመሳሳይ አላማ የሚሰሩ ተቋማት እና ሴክተሮች ለተልዕኳችን ስኬት ያላቸው ሚና እንደዚሁ የጎላ ነው፡፡ በመሆኑም ከሴክተራችን ተቋማት ጋር ለጋራ አላማ የሚሰሩ ተቋማትና ሴክተሮች ሆኑ በሴክተራችን ያሉ ስራ ሂደቶች ተቀናጅተውና ተናበው ለጋራ ውጤት የሚሰሩበት የጋራ የድጋፍና ክትትል ሥርዓት ማጠናከር፡፡ 

· የማስፋት ስትራቴጂን መከተል 

ከአፈጻጸም ስልታችን መካከል አንኳርና ቅድሚያ ተሰጥቶት የሚተገበረው የማስፋት ስትራቴጅን መከተል ነው፡፡ ይህንን ስትራቴጂ ለመተግበር ሲታሰብ የአፈጻጸሙ ደረጃና የሚገኘው ውጤት ከቦታ ቦታ የተለያየ መሆኑ የማይቀር ነው፡፡ የተሻለ የማስፈጸም አቅም በተፈጠረበትና የአመራሩና ባለሙያው ቁርጠኝነት ባለበት መዋቅር የተሻለ ውጤት እንደሚመዘገብ ይጠበቃል፡፡ በመሆኑም በቴክኖሎጂ ግኝታቸው፣ በአዳዲስ አሰራር ዘዴያቸው፣ የሥራ ግንኙነትና ቅንጅታዊ አሰራር የተሻለ ስኬት ያስመዘገቡና ምርጥ ተሞክሮ የሚሆን ልምድ ያላቸው መዋቅሮች ሥራዎቻቸው ተቀምሮ እንዲሰፋ ይደረጋል፡፡  ይህ የሚፈጸመው በልማት ሠራዊት አማካኝነት ነው፡፡

· ስራዎችን በልማታዊ ኮሚኒኬሽን መደገፍ 

በየደረጃው የሚፈጸሙ ስራዎችን ለህብረተሰቡ ማስተዋወቁ ልማትን የሚደግፍ ሀይል ለማፍራት ከሚያስችሉ መንገዶች ዋነኛው በመሆኑ ትኩረት ተሰጥቶት የሚሰራ ይሆናል፡፡ ከዚህ አንጻር በሴክተሩ የኮሚኒኬሽን ስራዎቻችንን ለዜጎች ተደራሽ ለማድረግና የሴክተሩን ገጽታ ለመገንባት በብሮሸር በማሳተም እንዲሁም በከተማችን በሚገኘዉ የመንግስት ኤፍ.ኤም ራዲዮ ጣቢያን በመጠቀምና በማሰራጨት የሕዝብ ተጠቃሚነት ጎልቶ እንዲወጣ  ይደረጋል፡፡
3.2
ንግድ ማስፋፊያ

ሀ/ የትኩረት አቅጣጫዎች

የንግዱ ዘርፍ የነጻ ገበያ ኢኮኖሚ ልማትን በማፋጠን አገራችንን መካከለኛ ገቢ ወዳላቸው አገሮች ተርታ ለመሰለፍ እያደረገች ባለችው ግስጋሴ ወሳኝ ሚና እንዲጫወት በነጻ ገበያ መርህ የሚመራ ህጋዊ ነጋዴና ተጠቃሚነቱ የተረጋገጠ ሸማች ህብረተሰብ የመፍጠርና የማጠናከር ተግባር ይከናወናል፡፡ በዚህ የዕድገትና ትራንስፎርሜሽን ዕቅድ ዘመን የዘርፉን አቅም የበለጠ በማሳደግ በጥራትና በቅልጥፍና ተወዳዳሪ የንግድ አገልግሎት ለተጠቃሚዎች ተደራሽ የማድረግ፣ በዘርፉ የሚታዩ የኪራይ ሰብሳቢነት ዝንባሌዎችን በመከላከል ለልማታዊ ባለሀብቶች ከምንጊዜውም የተሻለ ምቹ ሁኔታ የመፍጠር ተግባር፣ የተነደፈውን የንግድ ሪፎርም በምልዓት የመፈፀም አቅጣጫ በመከተል ይከናወናል፡፡

በሸማቹ በንግድ ማህበረሰቡና በተቋሙ /አመራርና ፈፃሚ/ የሚታየውን የአመለካከት፣ የክህሎትና የግብአት ችግሮችን በመለየትና አቅም በመገንባት  ግልጽነትና ተጠያቂነት ያለው አሰራርና አደረጃጀት በመፍጠር የተቋሙን ተልዕኮ ሊያሳካ የሚያስችልና ኪራይ ሰብሳቢነትን የሚታገል  የተደራጀ የልማት ሰራዊት የመፍጠር፣ የሸቀጦች ገበያ ዝውውር በአቅርቦትና ፍላጎት ህግጋት መሰረት እንዲመራ እና ለሸማቹ ህብረተሰብ የሚቀርቡ የገበያ ምርቶች ደህንነቱን የሚያስጠብቁ እንዲሆኑ ለማድረግ ታማኝና ህዝባዊ ወገንተኝነት የተላበሰ ኃላፊነቱን በአግባቡ የሚወጣ የንግድ ማህበረሰብ በመፍጠር ለንግድ አገልግሎት ተጠቃሚዎች ተደራሽ እንዲሆን የማስቻልና የንግድ ሥርዓቱን በኢንፎርሜሽን ኮሙኒኬሽን ቴክኖሎጂ በመታገዝ የማዘመን ሥራ ትኩረት የሚሰጣቸው ተግባራት ይሆናሉ፡፡
ለ/ ዓላማ

በንግዱ ዘርፍ የሚታየውን የተወሳሰበ ችግርና የኪራይ ሰብሳቢነት አመለካከትና ተግባርን እንዲከስም በማድረግ የልማታዊ ፖለቲካል ኢኮኖሚ አስተሳስብ የበላይነት እንዲረጋገጥ ማስቻልና አጠቃላይ የንግድ ሥርዓቱን ዘመናዊ ፣ ቀልጣፋ እና ለነጻ ውድድር ምቹ በማድረግ ለፈጣን ልማታችን እገዛ የሚያደርግ ሁሉ አቀፍ የንግድ ሥርዓት በማስፈን የንግዱን ፣ የሸማቹን ማህበረሰብና የመንግስትን ተጠቃሚነት ማረጋገጥ ነው፡፡

ሐ/ ዋና ዋና ግቦች
የንግድ ምዝገባና ፍቃድ አሰጣጥ በኢንፎርመሜሽን ኮሚኒኬሽን ቴክኖሎጂ የታገዘ ግልጽ ፍትሀዊ ፣ ፈጣን እና  ተደራሽ በማድረግ በከተማዉ ለሚገኙ ለንግዱ ማህበረሰብ ፍትሃዊ ፈጣንና ቀልጣፋ  የንግድ አገልግሎት ተደራሽ በማድረግ አዲስ የንግድ ምዝገባ አገልግሎት በዕቅድ ዘመኑ መጨረሻ 29,682 የሚሰጥ ይሆናል፡፡ በአዲስ መልክ ወደ ንግድ ሥርዓቱ ለሚገቡ የንግዱ ህብረተሰብ የንግድ ሥራ ፈቃድ የመስጠት አገልግሎት የሚከናወን ሲሆን  አዲስ የንግድ ሥራ ፈቃድ በዕቅድ ዘመኑ መጨረሻ  59,224 ፣ ነባር የንግድ ሥራ ፈቃድ ዕድሳት በዕቅድ ዘመኑ መጨረሻ 110,567 የማድረስ ሥራ ይሰራል፡፡ በመሆኑም ወደ ንግዱ ዘርፍ ከሚገቡ ነጋዴዎች በዕቅድ ዘመኑ 822,865,060 ብር ካፒታል ምዝገባና ከሚሰጡ አገልግሎቶች ክፍያ 20,015,123.17ብር ገቢ ይሰበሰባል፡፡

የንግድ ዘርፉን ተግባር ለማሳለጥ በቴክኖሎጂ የተደገፈ አስተማማኝና ዘመናዊ የመረጃ ሥርዓት በመዘርጋት ጥቅም ላይ የሚውል ሲሆን በንግድ ሥራ ላይ ያለውም ሆነ ወደ ንግድ ሥራ ለመግባት የሚፈልግ ነጋዴ በንግድ ሕጉና መሟላት ባለባቸው መስፈርቶች ላይ በቂ ግንዛቤ እንዲኖረውና የሚጠበቅበትን መብትና ግዴታ በውል ተገንዝቦ ወደንግድ ሥራው እንዲገባ፣ በዕውቀት ላይ ተመሥርቶ የንግድ ሥራውን እንዲመራ የምክርና የመረጃ አገልግሎት የሚያገኝበትን አደረጃጀት የሚመቻች ሲሆን በዕቅድ ዘመኑ መጨረሻ 8760 የንግድ ማህበረሰብ አገልግሎቱን እንዲያገኝ ይደረጋል፡፡ 
ባለፈው የዕቅድ ዘመን የተገኙትን ውጤቶች በመቀመርና በማስፋት የንግዱን ኅብረተሰብ ከፀረ-ውድድርና ተገቢ ካልሆኑ የገበያ ተግባራት፡ ከሞኖፖሊ አደጋዎች እንዲሁም ሸማቹን ከሚያሳስቱ የገበያ ሁኔታዎች ለመከላከልና መብቱን በማስጠበቅ ለነፃ ገበያ ውድድር አመቺነት ያለው ሥርዓት የሚዘረጋ ሲሆን በአቅርቦትና ፍላጎት ላይ የተመሠረተ የገበያ ውድድር እንዲኖር ለማስቻል የፀረ ውድድር ተግባራትን በዕቅዱ ዓመት መጨረሻ በ 80 በመቶ እንዲቀንስ ይደረጋል፡፡

ሸማቹ መብትና ጥቅሙን እንዲያስከብር የማብቃት፣ በማህበር ተደራጅቶ ጥቅሙን እንዲስከብር የመደገፍና በግብይት ውስጥ ተጎጂ የሆኑ የህብረተሰብ ክፍሎች እንዲሁም የመደራደር አቅም የሌላቸውን ሸማች ማህበረሰብ ለይቶ መደገፍ የሚቻልበትን ስርዓት የሚፈጠር ሲሆን በዕቅድ ዘመኑ መጨረሻ በከተማችን ከተደራጁ የሸማቾች ህብረት ሥራ ማህበራት ለ 80% ድጋፍ በማድረግ ለሸማቹ አማራጭ የግብይት ማዕከላት እንዲሆኑ ይደረጋል፡፡ በግብይት ሂደት ከሸማቹ ማህበረሰብ የሚቀርቡ አቤቱታዎችንና ቅሬታዎችን በዕቅድ ዘመኑ መጨረሻ 80%  በመቶ በመቀነስ የንግድ ፍትሃዊነትን የማረጋገጥ ሥራ ይሰራል፡፡

የንግድ ተቋማት አስፈላጊውን መስፈርት አሟልተው የንግድ ሥራ እንዲያከናወኑ 164,627 በሚሆኑ የንግድ ድርጅቶች ላይ የንግድ ኢንስፔክሽን በማካሄድ ህጋዊ የግብይት ስርዓት ማስፈን፤የንግድ ምዝገባና ፈቃድ አገልግሎት አሰጣጡ ከኪራይ ሰብሳቢነት በፀዳ መልኩ ትክክለኛው መስፈርት ተሟልቶ ለመከናወኑ በ143,454 ፋይሎች ላይ የውስጥ ኢንስፔክሽን ምርመራ ማድረግ፣ 

መደበኛ ያልሆኑ ዘርፎች (የጎዳና ላይ ንግድ)  በማደራጀት እራሳቸውን እንዲችሉና ገቢ እንዲያመነጩ ለማድረግ፣ ሥርዓት በማስያዝ በከተሞች ገፅታ፣ማህበራዊና ኢኮኖሚያዊ እንቅስቃሴ ላይ የሚያስከትለው አሉታዊ ተፅዕኖ እንዲወገድ ለማድረግ የዘርፉ ተዋንያን በተጠያቂነት ላይ የተመሰረተ ንግድ እንዲያካሂዱ ምዝገባ በማድረግና መለያ በመስጠት፣ የሰንበት ገበያ ሊካሂድባቸው የሚችሉ ቦታዎችን በመለየት ግብይት እንዲካሄድባቸው ሁኔታዎችን የማመቻቸት ሥራ የሚሰራ ሲሆን በዕቅድ ዘመኑ በጥናት ከተለዩት 80% ከመቶ  መደበኛ ያልሆኑ የጎዳና ላይ ንግዶችን ወደመደበኛ ንግድ የማምጣት ተግባር ይከናወናል፡፡

የወጣቱንና የህፃናትን ሥነ-ልቦና የሚጎዱ፣ ማህበራዊና ኢኮኖሚዊ ቀውስ የሚያስከትሉ ህገ-ወጥ የንግድ ሥራዎችን በተመለከተ ግንዛቤ በመፍጠርና የተቀናጀ ክትትልና ቁጥጥር በማካሄድ 100% የማስወገድ እርምጃ ይወሰዳል፡፡

ለንግድ ልውውጥ የሚውሉ የሚዛንና መስፈርያ መሳርያዎች ሀገሪቱ በተቀበለቻቸው ዓለም አቀፍ የህጋዊ ስነ-ልክ ስምምነቶች መሰረት የዓለም አቀፍ የአለካክ ሥርዓት /SI system/ በጠበቀ መልክ እንዲከናወንና  መጠኑን የጠበቀ ምርት ለሕብረተሰቡ ማቅረብ እንዲችሉ ቁጥጥር የሚደረግ ሲሆን በዕቅድ ዘመኑ በ17,700 የስነ ልክ መሣሪዎች ላይ ትክክለኛነታቸውን የማረጋገጥ  ምርመራ በማድረግ የከተማዉን ህብረተሰብ ተጠቃሚነት እንዲያድግ ይደረጋል፡፡

የዘርፍ ማህበራት፤የዘርፍ ማህበራት ምክር ቤት፤ የንግድና ዘርፍ ምክር ቤት እና የነጋዴ ሴቶች 20 ጊዜ የምክክር ፎረም የሚካሄድ ሲሆን ፤የዘርፍ ማህበራት፤የዘርፍ ማህበራት ምክር ቤት፤ የንግድና ዘርፍ ምክር ቤት እና የነጋዴ ሴቶች ማኅበራት አባላትን በማሳደግ የአባላቱን ቁጥር ወደ 6,362 እንዲደርስ ይደረጋል፡፡
በከተማዉ የተሟላ መሰረተ ልማትና ተገቢው የአስተዳደር ሥርዓት የተዘረጋላቸው  በየምርት ዓይነቱ የጅምላና ችርቻሮ ግብይት ማዕከላት በማህበራትና በግል ባለሃብቱ እንዲገነቡ ይመቻቻል፡፡   

የግብይት ሥርዓቱን በዘመናዊ ቴክኖሎጂ እንዲደገፍ በማድረግ 100% የንግዱን ማህበረሰብ የንግድ መረጃ በዳታ ቤዝ ይደራጃል፡፡ የንግድ ምዝገባና ፈቃድ አገልግሎቶችን በኢንፎርሜሽን ኮሙኒኬሽን ቴክኖሎጂ እንዲታገዝ በማድረግ በዕቅድ ዘመኑ መጨረሻ አገልግሎት አሰጣጡን 100% የማዘመን ሥራ ይሰራል፡፡

 መ/ የማስፈፀሚያ ስትራቴጂዎች
በንግድ አሠራርና ውድድር ላይ የጠራ ግንዛቤ መፍጠር 

የንግድ አሠራሩን በማሳለጥ ፀረ-ውድድርና ተገቢ ያልሆኑ የገበያ ተግባራትን  በመከላከልና በማስወገድ በውድድር ላይ የተመሰረተ ቀልጣፋና ውጤታማ የንግድ ሥርዓት ለማስፈን  በየደረጃው ለሚገኙ ፈጻሚዎች የአቅም ግንባታ ሥልጠና መስጠት፣ የንግዱንና የሸማቹን ህብረተሰብ መብትና ጥቅም አስመልክቶ የግንዛቤ ማስጨበጫ የውይይት መድረኮች በማዘጋጀትና በማወያየት የተገኙ ሃሳቦችንና ልምዶችን በመቀመር የንግድ አሠራርና ውድድር ሥርዓትን የማጎልበት ሥራዎች በስፋት ይከናወናሉ፡፡ 

ግልጽና በዘመናዊ ቴክኖሎጂ የታገዘ የንግድ ምዝገባና ፈቃድ አሰጠጥ ሥርዓት መዘርጋት
የንግድ ምዝገባና ፈቃድ አገልግሎት አሰጣጥን በዘመናዊ ቴክኖሎጂ የታገዘ በማድረግ ግልጽ፣ ፍትሃዊ፣ ፈጣንና የተሟላ የሕግ ማዕቀፍ እንዲኖር በማድረግ ለንግዱ ማህበረሰብ ተደራሽ እንዲሆን ይደረጋል፡፡ 

የአቅም ግንባታ ሥራዎችንና ቅንጅታዊ አሠራርን በተጠናከረ ሁኔታ ማስቀጠል፣
በየደረጃው ያሉ ፈፃሚ አካላት ዘርፉን በሚመለከቱ ፖሊሲዎች፣ ስትራቴጂዎችና የህግ ማዕቀፎች ፣ የማስፈፀሚያ ማንዋሎች ዙሪያ ተገቢውን ዕውቀትና ክህሎት እንዲኖራቸው በማድረግ አገልግሎት አሰጣጡን ውጤታማ በማድረግ በንግድ ዘርፉ ዘላቂነት ያለው ውጤትና ስኬት ማስመዝገብ እንዲቻል የልማት ኃይሎች የሆኑትን መንግስትንና የንግዱን ማህበረሰብ ያቀናጀ የንግድ ዘርፍ የለውጥ ሠራዊት በመገንባትና የምክርና የመረጃ አገልግሎት በማደራጀት የንግድ ዘርፉን በዕውቀትና ክህሎት እንዲመራ ይደረጋል፡፡

ፀረ-ኪራይ ሰብሳቢነት ትግሉን ማጠናከርና ማስፋት 
በንግድ ዘርፉ ያለውን የኪራይ ሰብሳቢነት አመለካከትና ተግባር በማስወገድ ልማታዊና ዲሞክራሲዊ አስተሳሰብ በአስፈጻሚውና በንግዱ ማህበረሰብ ውስጥ እንዲሰርፅ የሕዝብ ንቅናቄ በመፍጠርና ኪራይ ሰብሳቢ አስተሳሰብን የሚጠየፍ ህብረተሰብ በመፍጠር በምትኩ ልማታዊ የፖለቲካል ኢኮኖሚ የበላይነት እንዲይዝ ይደረጋል፡፡ 

የንግድ አሠራርና ሬጉላቶሪ ሥርዓትን ማጠናከር 

አምራቾች ለንግዱ ህብረተሰብ የሚያቀርቡት ምርት ወይም አገልግሎት ልዩ መለያ እንዲኖረው ስርዓት መዘርጋት ፣ አሰገዳጅ የኢትዮጵያ ደረጃዎችን የጥራትና ደህንነት ምልክት በአስገዳጅነት እንዲጠቀሙ ማድረግ፣ የኢንስፔክሽንና ሬጉላቶሪ ሥራዎችን አጠናክሮ በማከናወንና የምርቶችን ፍሰት ከመነሻው እሰከ መዳረሻው ተከታትሎ ጥራታቸውን የማረጋገጥ፣ ግልፅ የሆነ የድርጅትና የገበያ ክትትል ሥርዓት በመዘርጋት የንግድ አሰራር በተጠያቂነት እንዲካሄድ ለማስቻል፣ ክፍተቶችን የመለየትና የማሻሻል የሚዛንና መስፈርያ መሣሪያዎች ትክክለኛነታቸውን የማረጋገጥ ተግባር በማከናወን የሸማቹን ሕብረተሰብ እርካታ የማሳደግ ሥራ ይሠራል፡፡
ዘመናዊ የግብይት ሥርዓት ማደራጀትና ማስፋፋት 

ነባር የገበያ ማዕከላት መሰረተ ልማት እንዲሟላላቸውና አዳዲስ የገበያ ማዕከላት በማህበራትና በግል ባለሀብቶች እንዲገነቡ ምቹ ሁኔታ ይፈጠራል፡፡  ነባር የገበያ ማዕከላትና የዘልማድ የገበያ ማዕከላት በጥናት ተደግፎ ዘመናዊ እንዲሆኑ ይደረጋል፡፡ 

የንግድ ማህበረሰቡንና የሸማቹን ህብረተሰብ የተደራጀ ተሳትፎ ማረጋገጥ 

የንግድ ማህበረሰብ አባላት በዘርፍ ማህበራት፣በዘርፍ ማህበራ ም/ቤት እና በንግድና ዘርፍ ማህበራት ምክር ቤቶች እና በነጋዴ ሴቶች ማህበር እንዲታቀፉ በማድረግ ቀጣይነት ያለው የምክክር መድረክና ፎረም የማዘጋጀትና የህዝብ ንቅናቄ የመፍጠር ስትራቴጂዎች ይተገበራሉ፡፡ የሴቶችንና ወጣቶችን ተጠቃሚነት ለማረጋገጥ በየአደረጃጀቱ ለይቶ ይሰራል፡፡
አስተማማኝና ዘመናዊ የንግድ መረጃ ሥርዓት ማደራጀት

የዘርፉ የመረጃ አመራር ሥርዓት የሚመራበትን አሰራር ግልፅ፣ ቀልጣፋ፣ ተደራሽ፣ በዘመናዊ ኢንፎርሜሽን ቴክኖሎጂ የታገዘ፣ ቀጣይነት ያለውና የተቀናጀ የመረጃ አሰባሰብ፣ አያያዝና አደረጃጀት እንዲኖር ለማስቻል፣ ለንግድ ተዋንያኑ ለግብይት ውሳኔ የሚረዳ ወቅታዊና ተአማኒነት ያለውን መረጃ በተከታታይነት እንዲያገኙ የማድረግ፣ የተጀመረው የንግድ ምዝገባና ፈቃድ ብሮድ ባንድ ዝርጋታ በማጠናቀቅ በሁሉም ክፍለ ከተሞች ወደ ስራ በማስገባት መረጃዎችን በተለያዩ የኤሌትሮኒክስና የህትመት ሜዲያዎች በመጠቀም ተደራሽ የማድረግ ተግባር በስፋት መስራት፡፡ 
ክፍል አራት
4. ለሴክተሩ ወሳኝ ከሆኑ ሌሎች ተቋማት ጋር የሚኖረው መስተጋብር እና የአስፈፃሚ አካላት ሚና፣

4.1
ለሴክተሩ ወሳኝ ከሆኑ ሌሎች ሴክተሮች ጋር የሚኖረው መስተጋብር፣

ለሴክተሩ ወሳኝ ከሆኑ ተቋማት ውስጥ የገቢዎች ባለስልጣን ጽ/ቤት ፣ የፍትህ አካላት ፣ ልማቶች ፣ ከተማ አስተዳደር ቀዳሚ ስፍራ በመያዝ ከፍተኛ ሚና ይጫወታሉ፡፡ በመሆኑም ከእነዚህ ተቋማት ጋር በቅንጅት መስራት ይጠበቅበታል፡፡ ማህበራዊ መሠረተ ልማቶች እንደ ጤና፣ትምህርት፣ የወጣቶችና አረጋዊያን ማዕከላት ወዘተ… ጤናማ ፣ በዕውቀትና በክህሎት የዳበረ ዜጋ ከመፍጠር አንጻር ከፍተኛ ጠቀሜታ ያላቸው በመሆኑ ሴክተሩ ከነዚህ ተቋማት ጋር ተቀናጅቶ ይሰራል፡፡
4.2
የንግድና ገበያ ልማት ጽ/ቤት ሚና

· በከተማ የዕድገትና ትራንስፎርሜሽን ዕቅድ ግቦች ተፈፃሚነት ያስተባብራል፣ ይከታተላል፣ ይቆጣጠራል፣ግብረ-መልስ ይሰጣል፤

· ሦስቱን የክትትልና ድጋፍ አግባቦች በመጠቀም የሁለተኛውን የእድገትና ትራንስፎርሜሽን እቅድ አፈጻጸም በመገምገም ድጋፍ መስጠትና በከተማ ደረጃ እንዲፈፀሙ የሚጠበቁ ግቦች መሳካታቸውን ማረጋገጥ፣ 

4.3
የሕብረተሰቡ ሚና

· በሁለተኛው የአምስት አመት እቅድ ውስጥ በዘርፉ ልናከናውናቸው ያቀድናቸው ተግባራት መሰረታዊ ለውጥ ሊያመጡ የሚችሉ ስለሆነ ይህንን እቅድ ከማሳካት አንፃር ከመንግሰታዊ መዋቅሩ በተጨማሪ ህብረተሰቡ በንቅናቄ ሊሳተፍባቸው ይገባል፡፡ ስለሆነም በንግድና ኢንቨስትመንት … ወዘተ ባሉ የልማት ስራዎች ላይ የነዋሪው አደረጃጀት ሊሳተፍ ይገባል፡፡ በመሆኑም ህብረተሰቡ በየአካባቢው በሚካሄደው የልማት ሥራዎችና ልማታዊ መልካም አስተዳደር ግንባታ ላይ እና የኪራይ ሰብሳቢነትን አመለካከትና በተግባር የሚጸየፍና በጽናት የሚታገል ይሆናል፡፡          
ክፍል አምስት

5.
ክትትል፣ግምገማ፣ ግብረ-መልስና ማጠቃለያ 

5.1

የክትትልና ግምገማ ሥርዓት
የክትትልና ድጋፍ ስራ በዋነኛነት የሚያተኩረው ሴክተሩ ከዕድገትና ትራንስፎርሜሽን ዕቅድ የወሰዳቸውን ዓመታዊ የልማት ግቦችና የመልካም አስተዳደር ስራዎች በየአመቱ ከሚመለከታቸው ክፍሎች ጋር በተዋረድ የግብ ስምምነት በመፈራረም የልማት ስራዎች አፈፃፀም በምን ደረጃ ላይ እንደሚገኙ ክትትል የሚደረግበትና የተገኙ ችግሮችን በወቅቱ በመለየት ለችግሩ አፋጣኝ መፍትሄ የሚሰጥበት ዘዴ ነው፡፡ ይህን የክትትልና ድጋፍ ስራ ስርዓት ባለው መልክ ለመምራት ያስችል ዘንድ በተዘረጋው ሴክቶራል የክትትልና ድጋፍ ሥርዓት መሰረት የኮማንድ ፖስት መረጃ ሪፖርት ልውውጥና  የተጣሉትን የልማት ግቦች ወቅታዊነትና ተከታታይነት ባለው መልክ እስከ ታችኛው መዋቅር በሚዘጋጁ የመከታታያና መገምገሚያ ቼክ ሊስቶች መሰረት ክትትል እየተደረገ የሩብ፣ የግማሽ ዓመትና ዓመታዊ ግምገማ እየተደረገ ከሚደረስበት ውጤት በመነሳት መልካም ተሞክሮዎች እንዲጎለብቱ ማድረግና የሚታዩ ክፍተቶች ታርመው ለቀጣዩ አፈጻጸም አቅጣጫ ይቀመጣል፡፡ 

የዕቅድ ዘመኑ የልማት ሥራዎች በዓመት ሁለት ጊዜ በመጠን፣ በጊዜ፣ በጥራት በወጪ በአጠቃላይ ዕቅዱ ሊተገበርበት በታሰበባቸው መስፈርቶችና የውጤት አመልካቾች አንጻር በተቀመጠላቸው የጊዜ ሠሌዳ መሰረት በጥልቀት ለመገምገምና ለማረጋገጥ የሚያስችሉ የአፈጻጸም መረጃዎች ከተገቢው የመረጃ ምንጭ ተሰብስበው የተለዩ ግኝቶች ሪፖርት ለውሣኔ ሰጪ አካላት ቀርበው ግብረ መልስ የሚሰጠበትና የማስተካከያ እርምጃ የሚወሰድበት፣ መልካም ተሞክሮዎች የሚሰፉበት፣ አመርቂ አፈጻጸሞች ዕውቅና የሚያገኙበትና ለቀጣይ የዕቅድ ዓመት ግብአት በሚወሰድበት አግባብ ይካሄዳል፡፡ 

5.2
ማጠቃለያ
ይህ ዕቅድ የንግድና ገበያ ልማት ጽ/ቤት  በ2022 ሊደረስበት ታሳቢ የተደረገውን አጠቃላይ አቅጣጫ የሚያሳይ ሆኖ የተደረጀ ነው፡፡ ሰነዱ ሲዘጋጅ በመጀመሪያውና በሁለተኛዉ የዕድገትና የትራንፎርሜሽን ዕቅድ ዘመን የነበረውንና በቀጣይ ሊፈጠሩ የሚችሉትን አደረጃጀቶች ታሳቢ አድርጎ የተዘጋጀ ሲሆን አላማ፣ የትኩረት አቅጣጫ፣ ዋናዋና ግቦችና የማስፈጸሚያ ስትራቴጂ ተቀምጦለታል፡፡ በመጀመሪያውና በሁለተኛዉ የእድገትና ትራንስፎርሜሽን እቅድ አፈፃፀም ወቅት የነበሩ ክፍተቶች ተለይተው በዝህ በአስር አመቱ መሪ ዕቅድ ውስጥ የተካተቱ ሲሆን ሀገራችን በ2022 የመጀመሪያ ደረጃ መካከለኛ ገቢ ካላቸው ሀገሮች ተርታ ማሰለፍ የሚቻልበትን ታሳቢ ተደርጎ ተዘጋጅቷል፡፡ 

